
shrImahAlakShmI lalitA stotram

શ્રીમહાલક્ષ્મી લલિતાસ્તોત્રમ્

॥ ધ્યાનમ્॥
ચક્રાકારં મહત્તેજઃ તન્મધ્યે પરમેશ્વરી ।
જગન્માતા જીવદાત્રી નારાયણી પરમેશ્વરી॥ ૧॥
વ્યૂહતેજોમયી બ્રહ્માનન્દિની હરિસુન્દરી ।
પાશાંકુશેક્ષુકોદણ્ડ પદ્મમાલાલસત્કરા॥ ૨॥
દૃષ્ટ્વા તાં મુમુહુર્દેવાઃ  પ્રણેમુર્વિગતજ્વરાઃ   ।
તુષ્ટુવુઃ શ્રીમહાલક્ષ્મીં  લલિતાં વૈષ્ણવીં  પરામ્॥ ૩॥

॥ શ્રીદેવાઃ ઊચુઃ॥
જય લક્ષ્મિ જગન્માતઃ જય લક્ષ્મિ પરાત્પરે ।
જય કલ્યાણનિલયે જય સર્વકલાત્મિકે ॥ ૧॥
જય બ્રાહ્મિ મહાલક્ષ્મિ બ્રહ્માત્મિકે પરાત્મિકે ।
જય નારાયણિ શાન્તે જય શ્રીલલિતે રમે॥ ૨॥
જય શ્રીવિજયે દેવીશ્વરિ શ્રીદે જયર્દ્ધિદે   ।
નમઃ સહસ્ર શીર્ષાયૈ સહસ્રાનન લોચને॥ ૩॥
નમઃ સહસ્રહસ્તાબ્જપાદપઙ્કજશોભિતે ।
અણોરણુતરે લક્ષ્મિ મહતોઽપિ મહીયસિ॥ ૪॥
અતલં તે સ્મૃતૌ પાદૌ વિતલં જાનુની તવ ।
રસાતલં કટિસ્તે ચ કુક્ષિસ્તે  પૃથિવી મતા॥ ૫॥
હૃદયં ભુવઃ સ્વસ્તેઽસ્તુ મુખં સત્યં શિરો મતમ્ ।
દૃશશ્ચન્દ્રાર્કદહના દિશઃ કર્ણા ભુજઃ સુરાઃ॥ ૬॥
મરુતસ્તુ તવોચ્છ્વાસા  વાચસ્તે શ્રુતયો મતાઃ ।
ક્રિડા તે લોકરચના સખા તે પરમેશ્વરઃ॥ ૭॥

આહારસ્તે સદાનન્દો વાસસ્તે હૃદયો હરેઃ ।
દૃશ્યાદૃશ્યસ્વરૂપાણિ રૂપાણિ ભુવનાનિ તે॥ ૮॥
શિરોરુહા ઘનાસ્તે વૈ તારકાઃ કુસુમાનિ તે ।
ધર્માદ્યા બાહવસ્તે ચ કાલાદ્યા હેતયસ્તવ॥ ૯॥
યમાશ્ચ નિયમાશ્ચાપિ કરપાદનખાસ્તવ ।
સ્તનૌ સ્વાહાસ્વધાકારૌ સર્વજીવનદુગ્ધદૌ॥ ૧૦॥
પ્રાણાયામસ્તવ શ્વાસો રસના તે સરસ્વતી ।
મહીરુહાસ્તેઽઙ્ગરુહાઃ  પ્રભાતં વસનં તવ॥ ૧૧॥
આદૌ દયા ધર્મપત્ની સસર્જ નિખિલાઃ પ્રજાઃ ।
હૃત્સ્થા ત્વં વ્યાપિની લક્ષ્મીઃ મોહિની ત્વં તથા પરા॥ ૧૨॥
ઇદાનીં  દૃશ્યસે બ્રાહ્મી નારાયણી પ્રિયશઙ્કરી ।
નમસ્તસ્યૈ મહાલક્ષ્મ્યૈ ગજમુખ્યૈ નમો નમઃ॥ ૧૩॥
સર્વશક્ત્યૈ સર્વધાત્ર્યૈ મહાલક્ષ્મ્યૈ નમો નમઃ ।
યા સસર્જ વિરાજં ચ તતોઽજં વિષ્ણુમીશ્વરમ્॥ ૧૪॥
રુદં તથા સુરાગ્રયાઁશ્ચ તસ્યૈ લક્ષ્મ્યૈ નમો નમઃ ।
ત્રિગુણાયૈ નિર્ગુણાયૈ હરિણ્યૈ તે નમો નમઃ॥ ૧૫॥
યન્ત્રતન્ત્રાત્મિકાયૈ તે જગન્માત્રે નમો નમઃ ।
વાગ્વિભૂત્યૈ ગુરુતન્વ્યૈ મહાલક્ષ્મ્યૈ નમો નમઃ॥ ૧૬॥
કમ્ભરાયૈ સર્વવિદ્યાભરાયૈ તે નમો નમઃ ।
જયાલલિતાપાઞ્ચાલી રમાતન્વૈ નમો નમઃ॥ ૧૭॥
પદ્માવતીરમાહંસી સુગુણાઽઽજ્ઞાશ્રિયૈ નમઃ ।
નમઃ સ્તુતા પ્રસનૈવંછન્દયામાસ સવ્દરૈઃ॥ ૧૮॥

॥ ફલશ્રુતિઃ॥
શ્રીલક્ષ્મી ઉવાચ ।
સ્તાવકા મે ભવિશ્યન્તિ શ્રીયશોધર્મસમ્ભૃતાઃ ।
વિદ્યાવિનયસમ્પન્ના નિરોગા દીર્ઘજીવિનઃ॥ ૧॥
પુત્રમિત્રકલત્રાઢ્યા ભવિષ્યન્તિ સુસમ્પદઃ ।
પઠનાચ્છ્રવણાદસ્ય  શત્રુભીતિર્વિનશ્યતિ  ॥ ૨॥

રાજભીતિઃ કદનાનિ વિનશ્યન્તિ ન સંશયઃ ।
ભુક્તિં  મુક્તિં  ભાગ્યવૃદ્ધિમુત્તમાં ચ લભેન્નરઃ॥ ૩॥
॥ શ્રીલક્ષ્મીનારાયણસંહિતાયાં દેવસઙ્ઘકૃતા  શ્રીમહાલક્ષ્મીલલિતાસ્તોત્રમ્॥

